
 

OTKRIVENA TAJNA SIMBOLA MEGALITA K-1?!  
Visočke piramide skrivaju mnoge tajne. Jedna od njih mogla bi biti razjašnjena.  

 
Autor:Pavo Pavlović 
Kao prvo ću vas zamoliti da ovo što pročitate ne shvatite osobno. 

Iskreno i sam sam morao strest ljutu nakon što sam shvatio šta sam moguće otkrio. Flašu na stranu idemo 

dalje.  

Želja za nekim saznanjima, vremenom me je odvela daleko natrag u povijest. Između ostalog i do pisama 

tih davnih civilizacija. Volim istraživati, tako da sam bio i u tunelima Ravne kod Visokog. 

Prilikom moje zadnje posjete tunelima Ravne, na slici megalita K-1,uočio sam da su mi neki simboli 

poznati. 

 

Nakon nekog vremena istraživanja našao sam simbol,koji će  se pokazati, kao mogući ključ za 

otključavanje jednog dijela pisma simbola.  

Neka za sada taj ključ ostane tajna.  

 



 

Pitanje je:Ko je pisao ovo?  

Sudeći prema dostupnoj literaturi, tadašnje civilizacije sa ovih prostora vjerovatno nisu.  

Većina antičkih/davnih civilizacija sa istoka su pisale i pišu s desna u lijevo.  
Simboli na K-1 gledaju u desno. 

Moguće je i da je pisano kao obratna preslika.  

Mislim da ću vam kroz sljedeće članke uspjeti dokazati porijeklo ovog pisma simbola.  

Pitanja su sljedeća: 

Da li  su oni došli ciljano da tu grade?  

Je li tadašnji svijet bio pod uticajem jedne civilizacije?  

Jesu li simboli urezani prije 14.st.p.n.e.? 

Odgovore ću vam ponuditi kroz pisane članke.  

Ovaj jezik nisam imao u školi. Od stranih jezika smo mogli birati Ruski.  

Napominjem:Radiokarbonska analiza pronađenog organskog materijala iznad megalitnog bloka, koju su radile 

dvije vodeće evropske laboratorije nezavisno jedna od druge, otkrile su da moguća starost urezanih simbola i 

vremena unošenja megalitnih blokova u tunel iznosi više od 40.000 godina.  
 

Neću krenuti od početka nego od simbola koji vam, pri pogledu na megalit K-1, odmah "upadnu" u oči, a i 

najlakše ih je objasniti. Samo ti simboli, bez simbola okolo.  

Repato E, normalno Y i zakrivljeno F.  

Slika  K-1. 

 

 



 

 

 



 

  

Djeluje li i vama da je to to, samo u drugu stranu? Vidite li da su donje crte na E i F krače i da je F u dnu 

zakrivljeno? Da li vidite sličnosti?  

Ako ne vidite onda nema svrhe da dalje čitate.  

 

Članak je kratak, bez stručne terminologije, da bih vam što jednostavnije objasnio značenje.  

Namjera mi je da vam ukratko predstavim sve  otkrivene simbole, a onda ću vam svaki pojedini simbol 

raščlaniti. Za otkrivanje pisma simbola trebalo je prilično vremena i truda.  

Ako nastavite čitati bez predrasuda, moguće je da ćete naći smisao.  

 

Pisano je jednim dijelom i simbolima poznatim Kanaancima kasnije Feničani.Feničani su pisali s desna na lijevo, 

ali ponekad i s lijeva na desno kao i u boustrofedonu, gdje je jedan red teksta napisan s lijeva na desno, drugi s desna na lijevo 

itd. Također su neka slova imala i različite pojave, kao npr. slovo tav, koje je moglo biti napisano kao + ali i kao x itd. Simboli 

su jako slojeviti i kompleksni. Jedan simbol predstavlja slovo, broj, pismo, obilježje, opis,itd.  

  

Zato ću vam u ovom članku objasniti samo ova prva tri simbola u kraćim verzijama.  

 

Waw-He-Yodh 

 



 

Kanaansko Feničko pismo(14 st.p.n.e.-150 n.e.) 

 

Yodh-ruka(10) simbol je stisnuta ruka ili šaka. 

Odnosi se na Ja(moja ruka) i predstavlja moć Božije ruke kao zaštite onima koji lutaju. U Hebrejskom 

pismu se piše kao zarez ili točka i predstavlja Stvoritelja kao jedinog izvora davanja-stvaranja. Predstavlja 

jedinstvo u multipliciranosti/višestrukosti.  

 

He-prozor(5)je muški znak i temelj je govora. Simbolizira raznolikost svijeta.  

Reprezentira Božansko otkrivenje, Dah Stvoriteljev kao Dar života. Simbol je života i u sebi sadrži slobodu 

izbora.  

 

Waw-kuka(6)simbolizira savršenstvo, samog Stvoritelja(6 dana stvaranja).  

Svaka točka se može odrediti sa 6 koordinata:istok, zapad, sjever, jug, gore, dole. Predstavlja moć 
ujedinjenja svega što je u kreaciji/stvaranju.  

Služi kao veznik koji ima moć povezati nebo i zemlju.  

 

Bila dva brata, Ramiz osto Ramzes otišo. 

Šta vi kažete, koje je vaše mišljenje?  

Ovim putem pozivam sve zainteresirane, posebno  

one koji imaju znanje o starim pismima da se jave 

Svako dobro Bosno i Hercegovino. 

 

                                                                   

 

 

 

 

 

 

 

 

 

 


